
PREDGOVOR  
 

U zvaničnoj terminologiji u Bosni i Hercegovini  ne postoji pojam niti definicija ruralnog 
naselja. U zakonima o prostornom uređenju i građenju kantona/županija koriste se pojmovi  
naselja, naseljenog mjesta i sela, bez preciznijih karakteristika po kojima bi se razlikovali. Zbog toga 
se kod izrade planskih dokumenata za definisanje naselja koriste geodetski pojmovi  katastarske 
opdine (K.O.),  ili pojam mjesne zajednice (M.Z.), jer imaju definisane administrativne granice, pa 
samim time predstavljaju jasno definisanu statističku jedinicu. 

Međutim, kod određivanja sistema i mreže naselja u planskim dokumentima uvode se i 
pojmovi urbanih, mješovitih i ruralnih naselja, ali na sasvim pogrešan način i proizvoljno, pri čemu 
se pojedini zaseoci tretiraju kao naselja, a pojedina naselja kao sela ili ruralna naselja, mada ona 
po svim kriterijumima to nisu. Pri tome se kao jedini kriterijum za klasifikaciju uzima populaciona 
veličina naselja,  i to na sasvim proizvoljan način.  

Zbog toga se ni u prostornim planovima  opdina u regiji Sjeveroistočne Bosne, a ni u drugoj 
zvaničnoj dokumentaciji, ne može  pronadi podatak o tačnom broju ruralnih naselja, jer niti jedna 
opdina nije utvrdila, broj i  granice naselja na svojoj teritoriji.  

Zbog toga ova zvanična  i neusaglašena klasifikacija naselja u Bosni i Hercegovini trpi kritike 
u naučnoj, stručnoj pa i laičkoj  javnosti, kako zbog toga što neka naselja, koja imaju status 
gradskih, ne ispunjavaju ni minimum uslova u smislu potrebnog broja stanovnika, diverzifikaciji  
privredne strukture i funkcionalnih  kapaciteta, ali i zbog činjenice da po zvaničnoj statistici ne 
postoji detaljnija klasifikacija ruralnih naselja. 

Da bi se ovo postiglo potrebno je prije svega utvrditi broj urbanih naselja, zatim mješovitih 
naselja (rurbana) i na kraju ruralnih naselja kako ih klasificira OECD. 

I geografi u svojim proučavanjima naselja i ruralnih prostora koriste različitu terminologiju i 
tipologiju, vrlo često iz susjednih zemalja, a što sve govori u prilog da je potrebno sačiniti zvaničnu 
tipologiju/klasifikaciju ruralnih naselja u BiH. Da bi se to postiglo potrebno je odrediti zajedničke 
indikatore na entitetskom ili državnom nivou kao što je to učinila Organizacija za ekonomsku 
suradnju i razvoj (OECD) na nivou Evropske Unije. 

Izradom nove  tipologije naselja prema kriterijumima i indikatorima koje predlaže OECD 
stvorila bi se realnija slika naseobinskog sistema u državi. Identifikovanjem urbanih (gradskih) 
naselja i njihovih teritorijalnih granica definisala bi se i  prigradska naselja, a nakon definisanja 
mješovitih naselja (urbana) onda bi se mogla izvršiti i tipizacija, ali i detaljnija klasifikacija, ostalih 
ruralnih naselja. 

Na ovaj način bi klasifikacija  naselja u BiH bila ujednačena  u planskoj dokumentaciji , na 
popisnim spiskovima, u službenoj evidenciji opdina i gradova. Također bi se olakšalo i kreatorima  
javnih politika definisanje raznih strategija i programa ruralnog razvoja. Isto tako bi nova tipologija 
olakšala sagledavanje demografskog i socio - ekonomskog položaja i potencijala svih kategorija 
naselja, čime bi se stvorili uslovi za definisanje i ostalih strateških ciljeva razvoja na državnom, 
entitetskom ali i nižim teritorijalnim nivoima, a prije svega racionalna, funkcionalno - hijerarhijski 
organizovana i strukturirana mreža naselja. 
 
 
 
 


